
պարոն ՀՈՎԻԿ ԱԲՐԱՀԱՄՅԱՆԻՆ 

Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​ցու​թյունը Հայաստանի Հանրա​պետու​թյան Ազ​գա​յին ժողովի պատգամավոր Ստյոպա Սա​ֆար​յա​նի` օրենսդրական նախաձեռ​նու​թյան կարգով ներկայացրած «Հայաստանի Հան​րապետության քա​ղաքացիական օրենսգրքո​ւ​մ փոփոխություններ կատարելու մասին» Հայաստանի Հանրա​պե​տու​​թյան օրենք​ի նախագծի վե​րա​բերյալ:

 1. 1-ին հոդվածի կապակցությամբ հայտնում ենք, որ «ժառանգություն» բառը ժա​ռանգ​ման իմաստով բացի Օրենսգրքի 1185-րդ հոդվածից գործածվում է նաև Օրենսգրքի այլ հոդ​ված​​ներում: Ուստի նախագծի 1-ին հոդվածով նախատեսված փոփոխության հետ կապված ան​հրաժեշտություն է առաջանում փոփոխություն կատարել նաև Օրենսգրքի այլ հոդ​ված​նե​րում, հակառակ դեպքում կխաթարվի Օրենսգրքի տերմինաբանությունը և հոդվածների միջև կա​ռաջանան անհամապատասխանություններ: Բացի դրանից, «ժառանգություն» բառը ժառանգման իմաստով կիրառվում է այդ հարաբերությունները կարգավորող այլ իրավական ակտերում, ուստի Օրենսգրքի 1185-րդ հոդվածի փոփոխության արդյունքում  անհրաժեշտ է փո​​փոխություններ կատարել նաև այդ իրավական ակտերում, քանի որ Օրենսգրքի և այդ ակ​տե​րի միջև կարող են հակասություններ առաջանալ: 


2. 2-րդ հոդվածի կապակցությամբ հայտնում ենք, որ ըստ Հայաստանի Հան​րա​պե​տու​թյան քա​ղա​քացիական օրենս​գրքի` կտակ կազմելու իրավունք ունի ոչ միայն լրիվ գործունակ,  այլև սահմանափակ գոր​ծունակ քաղաքացին, եթե դատարանի կողմից այդ մասով նրա գոր​ծու​նակությունը չի սահ​մանափակվել:

3. 3-րդ հոդվածի կապակցությամբ հայտնում ենք, որ Օրենսգրքի 1193-րդ հոդվածի 1-ին մա​սով «ցանկացած գույք» հասկացության ներքո նկատի է ունեցվել ոչ թե գույքի պատկա​նե​լի​​ությունը, այլ գույքի տեսակը: 


Բացի դրանից, անձը կարող է կտակել նաև տվյալ պահին իրեն չպատկանող  գույք, քա​նի որ որպես ժառանգություն տրվում է ոչ թե  կտակի կազմման պահին ժառանգատուին պատկանող, այլ   ժառանգության բացման պահին ժառանգատուին պատկանող գույքը:  


4. 5-րդ հոդվածով նախատեսված 1198-րդ հոդվածի կապակցությամբ հայտնում ենք, որ Հայաստանի Հան​րապետության օրենսդրությամբ «ենթանշանակված ժառանգ» հասկացու​թյուն նախատեսված չէ:


Բացի դրանից, մեր կարծիքով նպատակահարմար է Օրենսգրքում գործածել «ենթա​ժա​​​ռանգ», այլ ոչ թե «ենթանշանակված ժառանգ» տերմինը, քանի որ 1964 թվականին ըն​դուն​​ված և 1999 թվականին ուժը կորցրած Հայաստանի Հան​րապետության քաղաքացիական օրենս​գրքի շատ տերմիններ ներկայումս չեն գործածվում, ուստի «ենթաժառանգ» բառը «են​թա​նշանակված ժառանգ» բառերով փոխարինելը գտնում ենք ոչ նպատակահարմար:


Միաժամանակ հայտնում ենք, որ «ենթաժառանգ» բառը գործածվում է նաև Օրենս​գրքի այլ հոդվածներում, մինչդեռ նախագծով փոփոխություն է նախատեսված միայն Օրենս​գրքի 1198-րդ հոդվածում:

Հարկ է նշել նաև, որ նույն հոդվածում առկա է հասկացությունների կրկնություն, մաս​նա​վորապես` «չընդունի ժառանգությունը» և «հրաժարվի ժառանգությունից» հասկացու​թյուն​ներն ըստ էության նույն իմաստն են արտահայտում, և այդ առումով հոդվածի 1-ին մասը խմբա​գրման կարիք ունի:
5. Նկատի ունենալով «Իրա​վական ակտերի մասին» Հայաստանի Հան​րապետության օրենքի. 

1) 39-րդ հոդվածի 3-րդ մա​սի և 43-րդ հոդվածի 1-ին մասի պահանջները` 1-ին հոդ​վա​ծում անհրաժեշտ է նշել Օրենսգրքի լրիվ անվանումը,

2) 70-րդ հոդվածի 2-րդ մասի պահանջները` 

ա. 1-ին հոդվածում «շարադրել» բառից հետո անհրաժեշտ է լրացնել «նոր խմբագ​րու​թյամբ» բառերը.
բ) 2-րդ հոդվածում «ձևով» բառն անհրաժեշտ է փոխարինել «խմբագրությամբ» բա​ռով.
գ) 3-րդ հոդվածում «արտահայտությամբ» բառն անհրաժեշտ է փոխարինել «բա​ռե​րով» բառով.
դ) 5-րդ հոդվածում «բովանդակությամբ» բառն անհրաժեշտ է փոխարինել «խմբագ​​րու​​թյամբ» բառով,

3) պահանջները` 1-ին հոդվածում «բովանդակության մեջ» բառերն անհրաժեշտ է փոխարինել «1-ին և 2-րդ մասերում» բառերով:

Ելնելով շարադրվածից` Հայաստանի Հանրապետության կառավարությունը գտնում է, որ ներ​կա​​յացված օրենքի  նախագծը լրամշակման կարիք ունի:

Միաժամանակ հայտնում ենք, որ, ներկայացված օրենքի նախագիծը Հա​յաս​տա​​նի Հան​​​րա​պետության Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րապետության արդարադատության նախարարի առաջին տեղակալ Գևորգ Մալխասյանը:

Հարգանքով`

                         






 ՏԻԳՐԱՆ ՍԱՐԳՍՅԱՆ
	[image: image6.wmf]CoSign Digital Signature


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ ԱՌԱՋԻՆ ՏԵՂԱԿԱԼ 


	0078 Երևան, Հալաբյան 41 ա, հեռ. 380385

էլ. փոստ malkhasyan@justice.am


        Հայաստանի Հանրապետության  կառավարության աշխատակազմի ղեկավար 

      Պարոն  Դ. Սարգսյանին
Ի կատարումն ՀՀ կառավարության 2010 թվականի դեկտեմբերի

1-ի,  02/10.1/15246-10  թվակիր հանձնարարականի

Հարգելի պարոն Սարգսյան,

Կից ներկայացնում ենք «Հայաստանի Հանրապետության քաղաքացիական օրենսգրքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:


Հարգանքով`











Գ. ՄԱԼԽԱՍՅԱՆ
Կատարող` Իրավական ակտերի փորձաքննության վարչություն 
Ն. Սարգսյան

    ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության քաղաքացիական օրենսգրքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ

1. Օրենքի նախագծի 1-ին հոդվածի կապակցությամբ հայտնում ենք, որ «ժառանգություն» բառը ժառանգման իմաստով բացի Օրենսգրքի 1185-րդ հոդվածից գործածվում է նաև Օրենսգրքի այլ հոդվածներում: Ուստի նախագծի 1-ին հոդվածով նախատեսված փոփոխության հետ կապված անհրաժեշտություն է առաջանում փոփոխություն կատարել նաև Օրենսգրքի այլ հոդվածներում, հակառակ դեպքում կխաթարվի Օրենսգրքի տերմինաբանությունը և հոդվածների միջև կառաջանան անհամպատասխանություններ: Բացի այդ, եթե «ժառանգություն» բառը ժառանգման իմաստով կիրառվում է այդ հարաբերությունները կարգավորող այլ իրավական ակտերում, ապա Օրենսգրքի 1185-րդ հոդվածի փոփոխության արդյունքում  անհրաժեշտ է փոփոխություններ կատարել նաև այդ իրավական ակտերում, քանի որ Օրենսգրքի և այդ ակտերի միջև կարող են հակասություններ առաջանալ: 

Նույն հոդվածում անհրաժեշտ է նշել Օրենսգրքի լրիվ անվանումը` նկատի ունենալով «Իրավական ակտերի մասին» ՀՀ օրենքի 39-րդ հոդվածի 3-րդ մասի և 43-րդ հոդվածի 1-ին մասի պահանջները։

2. Օրենքի նախագծի 1-ին հոդվածում «շարադրել» բառից հետո անհրաժեշտ է լրացնել «նոր խմբագրությամբ» բառերը` նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները:

Նույն հոդվածում «բովանդակության մեջ» բառերն անհրաժեշտ է փոխարինել «1-ին և 2-րդ մասերում» բառերով:


3. Օրենքի նախագծի 2-րդ հոդվածի կապակցությամբ հայտնում ենք, որ ըստ ՀՀ քաղաքացիական օրենսգրքի` կտակ կազմելու իրավունք ունի ոչ միայն լրիվ գործունակ,  ինչպես նաև սահմանափակ գործունակ քաղաքացին, եթե դատարանի կողմից այդ մասով նրա գործունակությունը չի սահմանափակվել:  Բացի այդ անգործունակ անձի անունից նրա օրինական ներկայացուցիչները ևս կարող են կազմել կտա: Ուստի, գտնում ենք, որ նախագծի 2-րդ հոդվածով նախատեսված փոփոխության անհրաժեշտությունը չկա:

Նույն հոդվածում «ձևով» բառն անհրաժեշտ է փոխարինել «խմբագրությամբ» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները:

4. Օրենքի նախագծի 3-րդ հոդվածի կապակցությամբ հայտնում ենք, որ Օրենսգրքի 1193-րդ հոդվածի 1-ին մասով «ցանկացած գույք» հասկացության ներքո նկատի է ունեցվել ոչ թե գույքի պատկանելիությունը, այլ գույքի տեսակը: 


Բացի այդ անձը կարող է կտակել նաև տվյալ պահին իրեն չպատկանող  գույք, քանի որ որպես ժառանգություն տրվում է ոչ թե  կտակի կազմման պահին ժառանգատուին պատկանող, այլ   ժառանգության բացման պահին ժառանգատուին պատկանող գույքը:  


Նույն հոդվածում «արտահայտությամբ» բառն անհրաժեշտ է փոխարինել «բառերով» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները:

5. Օրենքի նախագծի 5-րդ հոդվածում «բովանդակությամբ» բառն անհրաժեշտ է փոխարինել «խմբագրությամբ» բառով` համաձայն «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջների:

6. Օրենքի նախագծի 5-րդ հոդվածով նախատեսված 1198-րդ հոդվածի կապակցությամբ հայտնում ենք, որ ՀՀ օրենսդրությամբ «ենթանշանակված ժառանգ» հասկացություն նախատեսված չէ:


Բացի այդ, մեր կարծիքով նպատակահարմար է Օրենսգրքում գործածել «ենթաժառանգ», այլ ոչ թե «ենթանշանակված ժառանգ» տերմինը, քանի որ 1964 թվականին ընդունված և 1999 թվականին ուժը կորցրած ՀՀ քաղաքացիական օրենսգրքի շատ տերմիններ ներկայումս չեն գործածվում, ուստի «ենթաժառանգ» բառը «ենթանշանակված ժառանգ» բառերով փոխարինելը գտնում ենք ոչ նպատակահարմար:


Միաժամանակ հայտնում ենք, որ «ենթաժառանգ» բառը գործածվում է նաև Օրենսգրքի այլ հոդվածներում, մինչդեռ նախագծով փոփոխություն է նախատեսված միայն Օրենսգրքի 1198-րդ հոդվածում:


Հարկ է նշել նաև, որ նույն հոդվածում առկա է հասկացությունների կրկնություն, մասնավորապես` «չընդունի ժառանգությունը» և «հրաժարվի ժառանգությունից» հասկացություններն ըստ էության նույն իմաստն են արտահայտում, և այդ առումով հոդվածի 1-ին մասը խմբագրման կարիք ունի:

ՀՀ արդարադատության

նախարարի առաջին տեղակալ`                                           Գ. ՄԱԼԽԱՍՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ

ՀՀ արդարադատության նախարար
      պարոն Գևորգ Դանիելյանին (հավաք)

ՀՀ ֆինանսների նախարար 

      պարոն Տիգրան Դավթյանին
--------------------------------------------------------------

ՀՀ վարչապետի հանձնարարությամբ` խնդրում եմ
 քննության առնել և ներկայացնել եզրակացություն:  

      Ժամկետ` 5 օր:

Տիկին Ամալյա Ենգոյանին
պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները
 և պատրաստել պատասխանի նախագիծ: 

Նախագիծ
Պ-1037-26.11.2010-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության քաղաքացիական օրենսգրքում փոփոխություններ կատարելու մասին
Հոդված 1. Օրենսգրքի 1185-րդ հոդվածի վերնագիրը շարադրել «ժառանգման հիմքերը», իսկ հոդվածի բովանդակության մեջ «ժառանգությունը» բառը փոխարինել «ժառանգումը» բառով: 

Հոդված 2. 1192-րդ հոդվածի 3-րդ կետը շարադրել հետեւյալ ձեւով. «Կտակ կարող է կազմել լրիվ գործունակությամբ օժտված  քաղաքացին»: 

Հոդված 3. 1193-րդ հոդվածի 1-ին մասում «ցանկացած գույք» բառերը փոխարինել «իրեն պատկանող ցանկացած գույք» արտահայտությամբ: 

Հոդված 4. 1195-րդ հոդվածի 1-ին մասում «ժառանգել» բառը փոխարինել «կտակել» բառով: 

Հոդված 5. 1198-րդ հոդվածը շարադրել հետեւյալ բովանդակությամբ. 

«Հոդված 1198. Ժառանգներ ենթանշանակելը 

1. Կտակարարն իրավունք ունի կտակում մատնանշելու այլ ժառանգի (ենթանշանակված ժառանգի) այն դեպքի համար, երբ նրա նշանակած ժառանգը մահանա մինչեւ ժառանգությունը բացվելը, չընդունի ժառանգությունը կամ հրաժարվի ժառանգությունից, կամ որպես անարժան ժառանգ մեկուսացվի ժառանգությունից, կամ չկատարի կտակարարի օրինաչափ պայմանները: 

2. Ենթանշանակված ժառանգ կարող է լինել ցանկացած անձ, ով կարող է լինել ժառանգ սույն օրենսգրքի 1190-րդ հոդվածին համապատասխան: 

3. Ըստ կտակի ժառանգի կողմից ժառանգությունից հրաժարվելը ոչ ենթանշանակված ժառանգի օգտին չի թույլատրվում»: 

Հոդված 6. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
Հիմնավորում 
Նախագծով առաջարկվող փոփոխություններն առաջին հերթին միտված են շտկելու Հայաստանի Հանրապետության քաղաքացիական օրենսգրքի` ժառանգման ինստիտուտին վերաբերող նորմերում առկա լեզվական անճշտությունները: Մասնավորապես, «ժառանգություն» նշանակում է ժառանգական զանգված, համապատասխան գույքային զանգվածը, իսկ «ժառանգումը» արդեն գործընթացն է: 

Օրենսգրքի 1192-րդ հոդվածի համաձայն` կտակ կարող  է անել գործունակ քաղաքացին: Քանի որ գոյություն ունի գործունակության երկու տեսակ`  սահմանափակ գործունակություն եւ լրիվ գործունակություն, հոդվածի շարադրանքից պարզ չէ, թե որն է նկատի առնվում: Հաշվի առնելով, որ կտակ կազմելով անձը առաջացնում, փոփոխում եւ դադարեցնում է իրավունքներ եւ պարտականություններ, իսկ վերջինները լրիվ ծավալով իրականացնելու համար անհրաժեշտ է ունենալ լրիվ գործունակություն, նախագծով առաջարկվում է հստակեցնել այդ հասկացությունը: 

1193-րդ հոդվածում գործածված «ցանկացած գույք» արտահայտությունը չի կարող կիրառելի լինել, քանի որ անձը կարող է կտակել միայն իրեն պատկանող գույքը: 

«Ժառանգել» բառը նշանակում է մեկից «ժառանգություն ստանալ», իսկ որեւէ մեկին «ժառանգություն թողնելը» կոչվում է «կտակել». այս հիմնավորումներով են պայմանավորված 1195-րդ հոդվածում առաջարկվող փոփոխությունները: 

Իրավաբանական գրականության մեջ չկա ենթաժառանգ հասկացություն. խոսքը կարող է լինել միայն ենթանշանակված ժառանգի մասին: Նման ձեւով է շարադրված նաեւ ՀՍՍՀ 1964 թվականի քաղաքացիական օրենսգրքի 539-րդ հոդվածը: 

Ինչ վերաբերում է 1198-րդ հոդվածի 3-րդ մասին, ապա քանի որ հոդվածը վերաբերում է ենթանշանակված ժառանգի ինստիտուտին, այստեղ պետք է նկատի առնվի ժառանգությունից հրաժարվելը` ի վնաս ենթաժառանգի: Այս նկատառումներով առաջարկվում է վերաձեւակերպել հոդվածը: 

Քաղաքացիական իրավունքի այնպիսի կարեւոր ինստիտուտ, ինչպիսին ժառանգման ինստիտուտն է, առաջարկվող փոփոխություններով իրավաբանորեն եւ լեզվական առումով ավելի հստակ կդառնա: 
	Հոդված 1185. 
	Ժառանգներ ժառանգման հիմքերը


1. Ժառանգությունը ժառանգումը կատարվում է ըստ կտակի և ըստ օրենքի: 

2. Ժառանգությունը ժառանգումը կատարվում է ըստ օրենքի, եթե չկա կտակ, կամ դրանում սահմանված չէ ամբողջ ժառանգության ճակատագիրը, ինչպես նաև սույն օրենսգրքով սահմանված այլ դեպքերում: 

	Հոդված 1190. 
	Ժառանգներ


1. Ըստ կտակի և ըստ օրենքի ժառանգներ կարող են լինել ժառանգության բացման օրը կենդանի, ինչպես նաև ժառանգատուի կենդանության ժամանակ սաղմնավորված և ժառանգությունը բացվելուց հետո կենդանի ծնված քաղաքացիները: 

2. Ըստ կտակի ժառանգներ կարող են լինել ժառանգության բացման օրը գոյություն ունեցող իրավաբանական անձինք, Հայաստանի Հանրապետությունը և համայնքները, ինչպես նաև օտարերկրյա պետություններն ու միջազգային կազմակերպությունները:

3. Եթե ժառանգն օրենքով սահմանված կարգով սնանկ է ճանաչվել, ապա սույն բաժնի գլուխներում նախատեսված` ժառանգի (ենթաժառանգի) իրավունքների ծավալն ու իրականացման կարգը սահմանվում են սնանկության հարաբերությունները կարգավորող օրենքով:

(1190-րդ հոդվածը լրաց. 25.12.06 ՀՕ-54-Ն)

	Հոդված 1192. 
	Ընդհանուր դրույթներ 


1. Կտակ է համարվում քաղաքացու մահվան դեպքում նրան պատկանող գույքի տնօրինման վերաբերյալ նրա կամքի արտահայտությունը: 

2. Մահվան դեպքում գույքը կարող է տնօրինվել միայն կտակի միջոցով: 

3. Կտակ կարող է անել գործունակ քաղաքացին: 
   Կտակ կարող է կազմել լրիվ գործունակությամբ օժտված  քաղաքացին
4. Կտակը պետք է արվի անձամբ: Ներկայացուցչի միջոցով կտակ անել չի թույլատրվում: 

5. Կտակը կարող է պարունակել միայն մեկ անձի կարգադրություններ: 

6. Երկու և ավելի անձանց կողմից կտակ անել չի թույլատրվում: 

7. Կտակը միակողմանի գործարք է, որի վավերությունը որոշվում է ժառանգությունը բացվելու պահին: 

	Հոդված 1193. 
	Կտակի ազատությունը 


1. Քաղաքացին իրավունք ունի իր հայեցողությամբ ցանկացած գույք իրեն պատկանող ցանկացած գույք կտակել ցանկացած անձի, ցանկացած ձևով որոշել ժառանգությունում ժառանգների բաժինները, զրկել ժառանգությունից ըստ օրենքի ժառանգներին, կտակում ներառել ժառանգության մասին սույն օրենսգրքի կանոններով նախատեսված այլ կարգադրություններ, վերացնել, փոփոխել կամ լրացնել կազմված կտակը: 

2. Քաղաքացին պարտավոր չէ որևէ մեկին տեղեկացնել կտակ անելու, այն փոփոխելու կամ վերացնելու մասին: 

3. Կտակի ազատությունը սահմանափակվում է միայն ժառանգության պարտադիր բաժնի կանոններով: 

	Հոդված 1195. 
	Ժառանգներ նշանակելը 


1. Քաղաքացին իրավունք ունի իր ամբողջ գույքը կամ դրա մասը ժառանգել կտակել ինչպես ըստ օրենքի ժառանգներին, այնպես էլ` մեկ կամ մի քանի այլ անձանց: 

2. Կտակարարն իրավունք չունի իր կողմից նշանակված ժառանգների վրա կտակով պարտականություն դնել, որպեսզի վերջիններս իրենց հերթին` մահվան դեպքում որոշակի ձևով տնօրինեն իրենց կտակված գույքը: 

	Հոդված 1198. 
	Ենթաժառանգներ նշանակելը 


1. Կտակարարը կարող է կտակում նշել այլ ժառանգի (ենթաժառանգի), այն դեպքի համար, եթե նրա նշանակած ժառանգը մահանա մինչև ժառանգությունը բացվելը, հրաժարվի ժառանգությունից, որպես անարժան ժառանգ մեկուսացվի ժառանգությունից կամ չկատարի կտակարարի օրինաչափ պայմանները: 

2. Ենթաժառանգ կարող է լինել ցանկացած անձ, ով կարող է ժառանգ լինել սույն օրենսգրքի 1190 հոդվածին համապատասխան: 

3. Ըստ կտակի ժառանգի հրաժարվելը ժառանգությունից` ի վնաս այլ ժառանգի, չի թույլատրվում: 

Հոդված 1198. Ժառանգներ ենթանշանակելը 

1. Կտակարարն իրավունք ունի կտակում մատնանշելու այլ ժառանգի (ենթանշանակված ժառանգի) այն դեպքի համար, երբ նրա նշանակած ժառանգը մահանա մինչեւ ժառանգությունը բացվելը, չընդունի ժառանգությունը կամ հրաժարվի ժառանգությունից, կամ որպես անարժան ժառանգ մեկուսացվի ժառանգությունից, կամ չկատարի կտակարարի օրինաչափ պայմանները: 

2. Ենթանշանակված ժառանգ կարող է լինել ցանկացած անձ, ով կարող է լինել ժառանգ սույն օրենսգրքի 1190-րդ հոդվածին համապատասխան: 

3. Ըստ կտակի ժառանգի կողմից ժառանգությունից հրաժարվելը ոչ ենթանշանակված ժառանգի օգտին չի թույլատրվում: 

